
पंचकूला में पुलिस शहीदी दिवस 
के अवसर पर हरियाणा पुलिस की 
ओर से राज्य स्तरीय समारोह का 
आयोजन किया गया। इस समारोह 
में हरियाणा के पुलिस महानिदेशक 
(डीजीपी) अजय सिंघल मुख्य रूप 
से शामिल हुए। 
   डीजीपी अजय सिंघल ने देश 
की सुरक्षा और कानून-व्यवस्था 
बनाए रखने के दौरान अपने प्राणों 
का बलिदान देने वाले अमर शहीद 
पुलिसकर्मियों को श्रद्धांजलि अर्पित 
कर उन्हें नमन किया। इस अवसर 
पर शहीद पुलिसकर्मियों के अदम्य 
साहस, कर्तव्यनिष्ठा और सर्वोच्च 
बलिदान को याद किया गया। वहीं, 
फिल्मी अभिनेता टाइगर श्रॉफ से 
जुड़े फायरिंग मामले को लेकर भी 
डीजीपी अजय सिंघल ने बयान 
दिया। डीजीपी ने कहा कि इस मामले 
में हरियाणा से जुड़े आरोपियों की 

पहचान कर मुंबई पुलिस को जांच 
में सहयोग दिया गया है और आगे 
भी यह सहयोग जारी रहेगा। डीजीपी 
सिंघल ने सख्त रुख अपनाते हुए 
कहा कि लोगों में दहशत पैदा करने 
वालों और पुलिस पर गोली तानने 
वालों को उनकी भाषा में जवाब 
दिया जाएगा।
   उन्होंने बताया कि विदेशों में छिपे 
गैंगस्टरों के खिलाफ भी कार्रवाई की 
जा रही है। डीजीपी के मुताबिक, 
अब तक 26 गैंगस्टरों को विदेशों से 
डिपोर्ट करवाया जा चुका है, जबकि 
14 अन्य को विदेशों में ही डिटेन 
करवाया गया है।

पुलिस स्मृति दिवस पर शहीदों को दी श्रद्धांजलि

पंजाब सरकार ने खेलों के लिए 1,743 करोड़ रुपये का बजट किया निर्धारितहॉकी टूर्नामेंट

डीजीपी अजय सिंघल ने दी श्रद्धांजलि, टाइगर श्रॉफ फायरिंग मामले पर भी दिया बयान

समर न्यूज | मोहाली

पंजाब के खेल इतिहास में एक 
नया अध्याय जुड़ने जा रहा है। 
राज्य पहली बार प्रतिष्ठित ‘हीरो 
एशियन चैंपियंस ट्रॉफी हॉकी 
टूर्नामेंट-2026’ की मेजबानी कर 
रहा है। यह टूर्नामेंट 27 अक्टूबर से 
5 नवंबर तक पंजाब में आयोजित 
किया जाएगा। 
   मोहालीवासियों के लिए यह विशेष 
रूप से गर्व का विषय है कि 4 नवंबर 
को टूर्नामेंट के दो सेमीफाइनल और 
5 नवंबर को फाइनल मुकाबला 
मोहाली के ओलंपियन बलबीर सिंह 
सीनियर अंतरराष्ट्रीय हॉकी स्टेडियम 
(फेज-9) में खेला जाएगा। नगर 
निगम मोहाली के मेयर सरबजीत 
सिंह समाना ने स्टेडियम का दौरा 
कर तैयारियों का जायजा लिया। 
उन्होंने बताया कि इस आयोजन 
में भारत, जापान, दक्षिण कोरिया, 
मलेशिया, चीन और बांग्लादेश की 

टीमें हिस्सा लेंगी। हॉकी प्रेमियों के 
लिए सबसे अच्छी खबर यह है कि 
सभी मैचों में दर्शकों का प्रवेश पूरी 
तरह से निःशुल्क रहेगा।
   {खेलों के बुनियादी ढांचे 
पर भारी निवेश: पंजाब सरकार 
खेलों और खिलाड़ियों को बढ़ावा 
देने के लिए बड़े कदम उठा रही 
है। मुख्यमंत्री स. भगवंत सिंह मान 
के नेतृत्व में इस आयोजन के लिए 

25.40 करोड़ रुपये खर्च किए जा 
रहे हैं। इसके अतिरिक्त, जालंधर के 
ओलंपियन सुरजीत हॉकी स्टेडियम 
के लिए 14 करोड़ रुपये और मोहाली 
के हॉकी स्टेडियम के अपग्रेडेशन पर 
8.96 करोड़ रुपये का निवेश किया 
जा रहा है। 
  मेयर ने बताया कि राज्य सरकार 
ने मौजूदा वित्त वर्ष में 1,743 करोड़ 
रुपये का खेल बजट निर्धारित 

किया है। यह निवेश भविष्य में 
भी अंतरराष्ट्रीय प्रतियोगिताओं की 
मेजबानी में सहायक सिद्ध होगा।

मोहाली में होगा एशियन चैंपियंस ट्रॉफी 2026 का रोमांच
{कुल 35 लक्की ड्रा की पर्चियां 
आज हुई बाक्स में बंद- अब 
अगले बुधवार निकलेगी कार 

शगनु कश्यप | चंडीगढ़
समर न्यूज

समाजसेवा और कर्मचारी कल्याण 
की अपनी अनूठी पहल को आगे 
बढ़ाते हुए एमके भाटिया इस वर्ष 
दिवाली पर कार बांटने के कार्यक्रम 
में एक नया प्रयोग करने जा रहे 
हैं। इस बार एमके भाटिया ग्रुप की 
कंपनियों में कार्यरत कर्मचारियों में से 
एक कर्मचारी को लकी ड्रॉ के जरिए 
मुफ्त कार दी जाएगी। 
   इसके लिए ग्रुप की कंपनियों में 
कम से कम 18 महीने से कार्यरत 
सभी पात्र कर्मचारियों की पर्चियां 
लकी ड्रॉ में शामिल की जाएंगी। इस 
पहल की खास बात यह है कि इसमें 
गार्ड से लेकर उच्च पदों पर कार्यरत 
कर्मचारियों तक, सभी वर्गों को 
समान रूप से शामिल किया जाएगा। 
इसका उद्देश्य यह संदेश देना है कि 

एमके भाटिया से जुड़ने का मतलब 
केवल नौकरी करना नहीं, बल्कि 
एक परिवार का सदस्य बनना है। 
इस परिवार में किसी भी कर्मचारी को 
सम्मान, अपनापन और प्रोत्साहन के 
अवसरों से वंचित नहीं रहना चाहिए।
   एमके भाटिया की इस पहल में 
कर्मचारियों के पद या वर्ग के बजाय 
ग्रुप के साथ उनके जुड़ाव को महत्व 
दिया जाएगा। निर्धारित 18 महीने 
की सेवा पूरी कर चुके सभी पात्र 
कर्मचारियों की पर्चियां लकी ड्रॉ में 
डाली जाएंगी, जिससे हर वर्ग के 
कर्मचारी को कार जीतने का अवसर 
मिल सके। हालांकि, इस नए प्रयोग 
के साथ दिवाली पर कर्मचारियों को 
कारें भेंट करने की पुरानी परंपरा भी 
जारी रहेगी। पहले की तरह अन्य पात्र 
कर्मचारियों को भी कारें दी जाएंगी। 

एमके भाटिया ग्रुप में लकी ड्रॉ से कर्मी 
को मिलेगी एक कार बिल्कुल मुफ्त

सागर पाहवा | मोहाली
समर न्यूज

शहर में प्रतिबंधित प्लास्टिक के 
इस्तेमाल पर रोक लगाने के उद्देश्य 
से नगर निगम मोहाली द्वारा फेज-7 
और 3बी2 मार्केट में विशेष प्रवर्तन 
अभियान चलाया गया। इस दौरान 
प्रतिबंधित एकल-उपयोग प्लास्टिक 
वस्तुओं, प्लास्टिक कैरी बैग और 
प्रतिबंधित प्लास्टिक उपहार-पैकिंग 
सामग्री का इस्तेमाल करने वाले 
दुकानदारों के चालान काटे गए। 
अभियान के दौरान नगर निगम की 

टीम ने प्लास्टिक के स्थान पर कपड़े 
तथा जूट के थैलों जैसे पर्यावरण-
अनुकूल विकल्प अपनाने के लिए 
प्रेरित किया। 
   दुकानदारों को संबंधित नियमों 
का सख्ती से पालन करने तथा 
प्रतिबंधित प्लास्टिक वस्तुओं के 
इस्तेमाल और वितरण से बचने के 
निर्देश भी दिए गए।

प्रतिबंधित प्लास्टिक के इस्तेमाल 
पर मोहाली में काटे गए चालान

विकास फाइलों में नहीं, ज़मीन पर 
दिखना चाहिए- मेयर ने नागरिक 
सुविधाओं का लिया जायजा, 
जनता की समस्याओं के त्वरित 
समाधान के दिए कड़े निर्देश

शगुन कश्यप | चंडीगढ़
समर न्यूज 

शहर में जनसमस्याओं को लेकर 
सख्त रुख अपनाते हुए चंडीगढ़ 
के महापौर सौरभ जोशी ने आज 
सेक्टर-16 और सेक्टर-24 का 

औचक निरीक्षण किया। इस दौरान 
उन्होंने नगर निगम की कार्यप्रणाली 
और नागरिक सुविधाओं की ज़मीनी 
हकीकत का बारीकी से जायज़ा 
लिया। उनके इस औचक दौरे से 
नगर निगम के अधिकारियों में 
हड़कंप मच गया।
   निरीक्षण के दौरान जनस्वास्थ्य 
(पब्लिक हेल्थ), बागवानी 
(हाॅर्टीकल्चर), भवन एवं सड़क 
(बीएंडआर), विद्युत विभाग 
और चिकित्सा स्वास्थ्य अधिकारी 

(एमओएच) सहित विभिन्न विभागों 
के आला अधिकारी मेयर के साथ 
मौजूद रहे। महापौर जोशी ने मौके 
पर कई गंभीर नागरिक समस्याओं 
एवं व्यवस्थागत खामियों को 
चिन्हित किया और लापरवाही 
बरतने वाले संबंधित अधिकारियों 
से कड़ी पूछताछ की। 
   स्थानीय निवासियों द्वारा रखी गई 
शिकायतों और मांगों का तत्काल 
संज्ञान लेते हुए, उन्होंने अधिकारियों 
को सभी समस्याओं का प्राथमिकता 

के आधार पर जल्द से जल्द 
समाधान सुनिश्चित करने के  
निर्देश दिए।
  अधिकारियों को फटकार लगाते 
हुए महापौर जोशी ने दो टूक शब्दों 
में कहा, “जनता को बहाने नहीं, 
समाधान चाहिए। विकास केवल 
कागजों और फाइलों में नहीं, बल्कि 
ज़मीन पर हकीकत में दिखना 
चाहिए।” उन्होंने स्पष्ट किया 
कि जनता की शिकायतें फाइलों 
में धूल फांकने के लिए नहीं हैं। 

अधिकारियों की जवाबदेही हर हाल 
में तय होनी चाहिए और विकास 
कार्यों का असर हर गली, हर पार्क 
और हर मोहल्ले में नज़र आना 
चाहिए। जनता को कोरे आश्वासन 
नहीं, बल्कि ठोस परिणाम चाहिए।
इस निरीक्षण के दौरान एक 
सकारात्मक पहलू भी सामने आया। 
महापौर ने उन जागरूक नागरिकों 
की खुले दिल से सराहना की, जो 
अपने संसाधनों और व्यक्तिगत 
प्रयासों से अपने आसपास के 

सार्वजनिक पार्कों की देखभाल  
कर रहे हैं। 
उन्होंने कहा कि शहर को स्वच्छ, 
सुंदर और हरा-भरा बनाए रखना 
केवल नगर निगम की जिम्मेदारी 
नहीं है, बल्कि यह जनभागीदारी से 
साकार होने वाला एक सामूहिक 
प्रयास है। 
  मेयर ने स्पष्ट किया कि 
अधिकारियों की जवाबदेही तय 
करने के लिए भविष्य में भी ऐसे 
औचक निरीक्षण जारी रहेंगे।

चंडीगढ़: महापौर सौरभ जोशी का सेक्टर-16 और 24 में औचक निरीक्षण, अधिकारियों पर दिखाई सख्ती

करुणा मित्तल | पंचकूला
समर न्यूज

निजी कपंनियों के विरोध में बिजली 
कर्मचारियों की तीन दिवसीय हड़ताल 
शुरू हो गई है। बिजली विभागों के 
निजीकरण और निजी कंपनी को 
पैरेलल लाइसेंस देने के विरोध में 
पंचकूला सहित पूरे प्रदेश के बिजली 
कर्मचारी और अधिकारी 22 से 24 
अक्टूबर तक हड़ताल पर रहेंगे।
   पंचकूला में विद्युत सदन, पावर 
कॉलोनी, बरवाला, रायपुर रानी, 
कालका और पिंजौर स्थित बिजली 
कार्यालयों के बाहर कर्मचारियों ने 

प्रदर्शन कर अपना विरोध जताया। इस 
दौरान निजी कंपनी को पैरेलल लाइसेंस 
देने के फैसले के खिलाफ प्रतियां भी 
जलाई गईं। हरियाणा बिजली कर्मचारी 
एवं इंजीनियर संयुक्त संघर्ष मोर्चा का 
कहना है कि बिजली केवल कमाई 
का जरिया नहीं, बल्कि आम जनता 
की बुनियादी जरूरत है। कर्मचारियों 
ने सवाल उठाया कि जब सरकारी 
बिजली विभाग के पास अपना 

बुनियादी ढांचा और वर्षों का अनुभव 
मौजूद है, तो फिर निजी कंपनियों को 
बिजली वितरण में समानांतर लाइसेंस 
देने की जरूरत क्यों पड़ रही है? 
मोर्चा नेताओं ने आशंका जताई कि 
निजी कंपनियों की बढ़ती भागीदारी से 
सरकारी बिजली विभाग के राजस्व, 
युवाओं के रोजगार और कर्मचारियों 
की सेवा सुरक्षा पर असर पड़  
सकता है।

निजीकरण के खिलाफ बिजली कर्मियों ने खोला 
मोर्चा, अब तीन दिन तक चलेगा विरोध प्रदर्शन!

समर न्यूज | मोहाली

मोहाली के मास्टर प्लान में बदलाव 
कर प्रस्तावित सड़कों की चौड़ाई कम 
करने की तैयारी का पूर्व डिप्टी मेयर 
कुलजीत सिंह बेदी ने कड़ा विरोध 
किया है। उन्होंने पंजाब के मुख्यमंत्री 
को पत्र लिखकर इस प्रस्ताव को तुरंत 
वापस लेने की मांग की है। 
   बेदी ने चेतावनी दी कि यदि सरकार 
ने इस मामले में समय रहते हस्तक्षेप 
नहीं किया तो वह जनहित में पंजाब 
एवं हरियाणा हाईकोर्ट का रुख करेंगे। 
बेदी के अनुसार, प्रकाशित रिपोर्टों में 
सामने आया है कि जीएमएडीए 200 

वर्ग गज तक के प्लॉटों वाले क्षेत्रों में 
40 फुट चौड़ी प्रस्तावित सड़कों को 
घटाकर 30 फुट करने पर विचार कर 
रहा है। इसी तरह सेक्टरों को विभाजित 
करने वाली 200 फुट चौड़ी सड़कों 
को 120 फुट और कुछ हिस्सों में 80 
फुट तक करने का प्रस्ताव भी चर्चा 
में है। उन्होंने कहा कि मोहाली पहले 
से ही पार्किंग और बढ़ते ट्रैफिक के 
दबाव से जूझ रहा है। ऐसे में सड़कों 

की चौड़ाई कम करना भविष्य की 
जरूरतों के विपरीत होगा। आबादी 
और वाहनों की संख्या लगातार बढ़ 
रही है, इसलिए नए प्रोजेक्टों में पर्याप्त 
सड़क चौड़ाई और बेहतर पार्किंग 
व्यवस्था सुनिश्चित की जानी चाहिए। 
   बेदी ने कहा कि सड़क की चौड़ाई 
केवल यातायात से जुड़ा विषय नहीं है, 
बल्कि इसका संबंध पैदल यात्रियों की 
सुरक्षा, आपातकालीन सेवाओं, हरित 
क्षेत्र और अन्य बुनियादी सुविधाओं से 
भी है। उन्होंने मांग की कि किसी भी 
बदलाव से पहले ट्रैफिक, पर्यावरण 
और भविष्य के शहरी विकास पर 
विशेषज्ञ रिपोर्ट सार्वजनिक की जाए।

मोहाली के मास्टर प्लान से छेड़छाड़ बर्दाश्त नहीं, सड़कें  
संकरी करने का प्रस्ताव वापस ले सरकार: कुलजीत बेदी

चंडीगढ़ । अखिल भारतीय कांग्रेस कमेटी की महासचिव और सिरसा की 
सांसद कुमारी सैलजा ने हरियाणा की भाजपा सरकार से उसके दो साल के 
कार्यकाल का हिसाब मांगा है। उन्होंने सरकार से मांग की है कि वह अपने 
20 प्रमुख चुनावी वादों पर तुरंत एक श्वेतपत्र जारी करे। कुमारी सैलजा ने 
कहा कि विधानसभा चुनाव के दौरान भाजपा ने महिलाओं, युवाओं, किसानों 
और गरीब परिवारों से कई बड़े वादे किए थे, लेकिन अब तक वे धरातल पर 
नहीं उतरे हैं। उन्होंने विशेष रूप से महिलाओं को हर महीने 2100 रुपये देने, 
दो लाख पक्की सरकारी नौकरियां, 10 लाख रुपये तक का मुफ्त इलाज, 24 
फसलों पर एमएसपी (एमएसपी) और पांच लाख आवास देने जैसे वादों 
का प्रमुखता से जिक्र किया।

भाजपा सरकार चुनावी वादों का हिसाब दे: शैलजा

सागर  पाहवा | मोहाली : पुलिस ने 20 अक्तूबर को थाना सदर खरड़ की 
पुलिस पार्टी ने शशिनाथ कुमार निवासी गांव भूड़ जिला सोलन (हिमाचल 
प्रदेश) को गिरफ्तार किया। तलाशी के दौरान उसके कब्जे से .32 बोर का एक 
पिस्टल और तीन कारतूस बरामद हुए। एएसआई राजिंदर सिंह के बयान पर 
केस दर्ज किया गया। वहीं, 19 अक्तूबर को थाना फेज-11 मोहाली की पुलिस 
ने गांव कंबाली निवासी सोहित सिंह को गिरफ्तार किया। पुलिस ने उसके कब्जे 
से .30 बोर का एक देसी पिस्टल और तीन कारतूस बरामद किए। सब इंस्पेक्टर 
निर्मल सिंह के बयान पर केस दर्ज किया गया है।

खरड़ व मोहाली में युवकों से पिस्टल व 6 कारतूस मिले

सागर  पाहवा | मोहाली : सोहाना में कार की टक्कर से घायल हुए बाइक सवार 
की पांच दिन बाद इलाज के दौरान मौत हो गई। हादसा 14 अक्तूबर को हुआ था। 
घायल को पहले पीजीआई चंडीगढ़ ले जाया गया, जहां से उसे मोहाली के सेक्टर-
69 स्थित अस्पताल में भर्ती कराया गया। 19 अक्तूबर को उसकी मौत हो गई। 
मृतक की पहचान 26 वर्षीय रोहन कुमार निवासी सेखनमाजरा के रूप में हुई है। 
सोहाना थाना पुलिस ने कार चालक के खिलाफ केस दर्ज कर जांच शुरू कर दी है। 
पुलिस को दी शिकायत में गांव सेखन माजरा निवासी रमन कुमार ने बताया 
कि उसका बड़ा भाई रोहन कुमार सब डिवीजन अस्पताल खरड़ में बतौर 
फार्मासिस्ट नौकरी करता था। पुलिस ने अज्ञात कार चालक के खिलाफ मामला 
दर्ज कर लिया है।

सोहाना में कार की टक्कर से घायल युवक की मौत

समर न्यूज| पंचकूला: पंचकूला 
के सेक्टर-5 स्थित दशहरा ग्राउंड में 
सोशल मीडिया पर रील बनाने और 
लाइक्स बटोरने के लिए मॉडिफाइड 
थार से स्टंटबाजी करना एक युवक को 
काफी भारी पड़ गया। स्टंटबाजी का वीडियो सामने आने के बाद पंचकूला 
पुलिस ने तुरंत संज्ञान लिया और सख्त कार्रवाई करते हुए न केवल वाहन का 
22,500 रुपये का भारी-भरकम चालान काटा, बल्कि थार को भी इंपाउंड 
कर पुलिस थाने में खड़ा करवा दिया। ट्रैफिक पुलिस की इस कड़ी कार्रवाई 
के बाद थार चालक ने अपनी गलती मानते हुए माफी मांगी। साथ ही उसने 
अन्य युवाओं से भी अपील की कि वे सोशल मीडिया पर फेमस होने के लिए 
सड़कों पर इस तरह के खतरनाक स्टंट न करें। 

थार से स्टंटबाजी पड़ी मंहगी, 22,500 रु. का चालान

गुरमीत सिंह| डेराबस्सी: डेराबस्सी 
थाने से जुड़ा एक मामला पुलिस की 
कार्यप्रणाली पर सवाल खड़े कर रहा 
है। छह सितंबर को रामलीला ग्राउंड 
से चोरी हुआ मोटरसाइकिल करीब 
45 दिन बाद डेराबस्सी थाने में ही खड़ा मिला। हैरानी की बात यह है कि 
मोटरसाइकिल मालिक के अनुसार, पुलिस की ओर से उसे वाहन मिलने की 
कोई सूचना नहीं दी गई। वहीं, मामले के जांच अधिकारी ने चोरी का केस 
दर्ज नहीं होने की बात स्वीकार की है। मोटरसाइकिल मालिक वरिंदर पाल 
सिंह ने बताया कि जांच अधिकारी सब-इंस्पेक्टर दिलबाग सिंह से मिलकर 
सीसीटीवी कैमरों की जांच करवाने की मांग की। उसका आरोप है कि मामले 
को गंभीरता से नहीं लिया गया और एफआईआर भी दर्ज नहीं की गई।

चोरी हुई बाइक थाने में, जांच अिधकारी काे जानकारी नहीं

मुकुल शर्मा| पंचकूला: चंडीगढ़। 
कांग्रेस विधायक जस्सी पेटवाड़ ने 
हरियाणा सरकार के दो साल पूरे होने 
पर मुख्यमंत्री की ओर से पेश किए गए 
रिपोर्ट कार्ड पर सवाल उठाए। उन्होंने 
कहा कि प्रदेश में किसानों की समस्याएं आज एक बड़ा मुद्दा हैं। कृषि प्रधान 
देश किसानों के साथ अन्याय करके आगे नहीं बढ़ सकता। उन्होंने आरोप 
लगाया कि मंडियों में धान का उठान नहीं हो रहा है और मिलर्स की संख्या 
कम होने के कारण किसानों व आढ़तियों को परेशानी का सामना करना पड़ 
रहा है। धान खरीद में नमी के मानक 20% किया जाए। सरकार हरियाणा में 
24 फसलों पर न्यूनतम समर्थन मूल्य (एमएसपी) देने का दावा करती है, 
लेकिन उसे प्रदेश में इन 24 फसलों के नाम भी बताने चाहिए।

धान खरीद में नमी का मानक 20% किया जाए: जस्सी

श्री राम| पंचकूला: पंचकूला, 21 
अक्टूबर। हरियाणा के विकास एवं 
पंचायत मंत्री कृष्ण लाल पंवार ने 
पंचकूला में जिला लोक संपर्क एवं 
कष्ट निवारण समिति की बैठक के 
दौरान अवैध कब्जों से जुड़ी शिकायतों पर सख्ती दिखाई। उन्होंने कालका 
नगर परिषद के कनिष्ठ अभियंता (जेई) और म्युनिसिपल इंजीनियर (एमई) 
को कारण बताओ नोटिस जारी करने के निर्देश दिए। मंत्री ने स्पष्ट किया 
कि जांच में दोषी पाए जाने वाले अधिकारियों और कर्मचारियों के खिलाफ 
नियमानुसार कार्रवाई की जाएगी। लोक निर्माण विभाग के विश्राम गृह में 
आयोजित बैठक में कुल 7 शिकायतें रखी गईं, जिनमें से 5 का मौके पर ही 
निपटारा कर दिया गया।

अवैध कब्जे पर मंत्री सख्त, नप के जेई, एमई को नोटिस

खिलाड़ियों के लिए प्रोत्साहन
खिलाड़ियों का मनोबल बढ़ाने के 
लिए सरकार ओलंपिक की तैयारी 
कर रहे एथलीटों को 15 लाख रुपये 
और एशियाई/राष्ट्रमंडल खेलों की 
तैयारी के लिए 8 लाख रुपये की 
वित्तीय सहायता दे रही है। पदक 
विजेताओं को भी सम्मानित किया 
जा रहा है; ओलंपिक में स्वर्ण पदक 
जीतने पर 3 करोड़ रुपये, रजत पर 
2 करोड़ रुपये और कांस्य पदक 
पर 1 करोड़ रुपये की पुरस्कार 
राशि दी जाती है। वर्ष 2022 से 
अब तक 40 हजार से अधिक 
खिलाड़ियों को 135 करोड़ रुपये 
के नकद पुरस्कार बांटे जा चुके हैं। 
यह अंतरराष्ट्रीय आयोजन न केवल 
पंजाब की खेल विरासत को मजबूत 
करेगा, बल्कि युवाओं को भी खेलों 
से जुड़ने के लिए प्रेरित करेगा।

‘पुलिस स्मृति दिवस’ पर चंडीगढ़ पुलिस के दस जवानों को किया याद
शगुन कश्यप |चंडीगढ़: चंडीगढ़ पुलिस ने सेक्टर-17 स्थित पुलिस स्टेशन ग्राउंड में ‘पुलिस 
स्मृति दिवस’ के अवसर पर एक विशेष परेड का आयोजन किया गया। चंडीगढ़ के पुलिस 
महानिदेशक (डीजीपी) डॉ. सागर प्रीत हुड्डा, आईपीएस ने अन्य वरिष्ठ पुलिस अधिकारियों के साथ 
शहीद स्मारक पर शहीदों को नमन करते हुए पुष्पांजलि अर्पित की। इस भावुक अवसर पर शहीद 
जवानों के परिवार वाले भी उपस्थित रहे। कार्यक्रम के अंत में सभी शहीदों की आत्मिक शांति के 
लिए दो मिनट का मौन रखा गया। यह स्मृति दिवस मुख्य रूप से 21 अक्टूबर 1959 को लद्दाख में 
चीनी सैनिकों के हमले में शहीद हुए 10 सीआरपीएफ जवानों की याद में मनाया जाता है। पिछले 
एक वर्ष में देश भर के विभिन्न पुलिस बलों के 154 अधिकारियों और जवानों ने सर्वोच्च बलिदान दिया है। इस मौके पर 1966 से लेकर अब तक 
कर्तव्य की वेदी पर शहीद होने वाले चंडीगढ़ पुलिस के 10 जांबाज जवानों— इंस्पेक्टर जगजीत सिंह, इंस्पेक्टर सूचा सिंह, एसआई अमरजीत 
सिंह, एएसआई अमरजीत सिंह, एएसआई लालू राम, एएसआई अमीन चंद, हेड कांस्टेबल सुखजिंदर सिंह, कांस्टेबल शमशेर सिंह, कांस्टेबल 
सुखदर्शन सिंह और एचजीवी राजेश कुमार के अदम्य साहस को भी विशेष रूप से याद कर उन्हें नमन किया गया।

मोहाली में  पुलिस स्मृति परेड का आयोजन कर दी श्रद्धांजलि
शगुन कश्यप |मोहाली: सेक्टर-76 स्थित जिला प्रशासनिक परिसर में ‘पुलिस स्मृति 
दिवस’ अत्यंत गरिमा और सम्मान के साथ मनाया गया। इस विशेष अवसर पर मोहाली 
के वरिष्ठ पुलिस अधीक्षक (एसएसपी) वरुण शर्मा के नेतृत्व में एक पुलिस स्मृति परेड 
का आयोजन किया गया, जिसमें पुलिस बल के जवानों ने पूरे अनुशासन के साथ हिस्सा 
लिया। पुलिस स्मृति दिवस मुख्य रूप से उन वीर और बहादुर पुलिस कर्मियों की याद 
में मनाया जाता है, जिन्होंने देश की आंतरिक सुरक्षा बनाए रखने और आम नागरिकों 
की रक्षा करते हुए अपने प्राणों की आहुति दे दी। इस कार्यक्रम के दौरान, अपनी ड्यूटी 

निभाते हुए शहीद हुए उन सभी जांबाज जवानों के सर्वोच्च बलिदान को याद किया गया और उन्हें भावभीनी श्रद्धांजलि अर्पित की गई। इस मौके 
पर पुलिस कर्मियों की बहादुरी और राष्ट्र के प्रति उनके अटूट समर्पण को सलाम किया गया। यह विशेष दिन हमें उन सभी शूरवीरों की याद 
दिलाता है, जिन्होंने अपने कर्तव्यों का निर्वहन करते हुए अपनी जान की परवाह किए बिना लोगों की सुरक्षा को सर्वोपरि रखा। यह स्मृति 
दिवस पुलिस बल के वीर जवानों के महान त्याग, अदम्य साहस और निस्वार्थ सेवा भावना को सम्मानित करने का एक महत्वपूर्ण प्रतीक है।

बलबीर सिंह सिद्धू ने दंगल में पहुंच कर पहलवानों का बढ़ाया हौसला
गुरशरण | मोहाली

समर न्यूज 

वरिष्ठ कांग्रेसी नेता और पूर्व स्वास्थ्य 
मंत्री बलबीर सिंह सिद्धू ने गांव मटौर 
में आयोजित विशाल कुश्ती दंगल 
में शिरकत की और प्रतियोगिता 
में भाग लेने वाले पहलवानों का  
हौसला बढ़ाया। 
  इस अवसर पर उन्होंने पंजाब के 
पारंपरिक खेल कुश्ती को बढ़ावा 
देने के लिए एक लाख रुपये की 
आर्थिक सहायता राशि प्रदान की। 
उन्होंने कहा कि कुश्ती पंजाब की 
समृद्ध विरासत है। यह युवाओं में 

ताकत, अनुशासन, मेहनत और 
खेल भावना पैदा करती है। ऐसे 
खेल आयोजन हमारी विरासत को 
संजोने और युवा पीढ़ी को नशे से दूर 
रखकर खेलों से जोड़ने में महत्वपूर्ण 
भूमिका निभाते हैं।

उन्होंने आगे कहा कि आम आदमी 
पार्टी ने पंजाब को नशामुक्त बनाने 
के बड़े-बड़े वादे किए थे, लेकिन 
आज भी नशे की समस्या राज्य के 
सामने एक गंभीर चुनौती बनी हुई 
है। नशा तस्करों के खिलाफ ठोस 

कार्रवाई करने, नशे की लत से 
प्रभावित युवाओं के पुनर्वास और 
नशे की आपूर्ति पर रोक लगाने 
के लिए प्रभावी कदम उठाए जाने 
चाहिए। पंजाब की युवा पीढ़ी को 
बचाने के लिए सरकार की जवाबदेही 
सुनिश्चित करना आवश्यक है।
   अंत में बलबीर सिंह सिद्धू ने 
गांव मटौर में कुश्ती दंगल आयोजित 
करने वाले आयोजकों का धन्यवाद 
किया। उन्होंने कहा कि पंजाब के 
पारंपरिक खेल को संरक्षित करने 
और युवाओं को नशे से दूर रखकर 
खेलों से जोड़ने के लिए आयोजकों 
के प्रयास सराहनीय हैं।

समर न्यूज | चंडीगढ़ 

सेक्टर-17 स्थित ताज होटल के 
एक कमरे में बुधवार को छत्तीसगढ़ 
के एक बड़े बिजनेसमैन का शव 
मिलने से हड़कंप मच गया। मृतक 
की पहचान रायपुर निवासी 56 वर्षीय 
दीपक मित्तल के रूप में हुई है। वे 
संजय ग्रेन प्रोडक्ट्स प्राइवेट लिमिटेड 
कंपनी के मैनेजिंग डायरेक्टर थे और 
चंडीगढ़ में पंजाब सरकार की राशन 
किट योजना से जुड़ी मार्कफेड की 
एक अहम बैठक में शामिल होने 
आए थे। 
   जानकारी के मुताबिक, बुधवार 
सुबह करीब 6 बजे जब वेटर उनके 
कमरे में गया तो दरवाजा खुला हुआ था 
और मित्तल बेसुध अवस्था में लेटे थे। 
अस्पताल में डॉक्टरों ने उन्हें मृत घोषित 
कर दिया। पुलिस के अनुसार, मृतक ने 
दो दिन पहले ही होटल में कमरा लिया 
था। बताया जा रहा है कि घटना की रात 
उनके साथ एक युवती भी कमरे में आई 
थी, जिससे पुलिस फिलहाल हिरासत 
में लेकर पूछताछ कर रही है।

चंडीगढ़ के ताज 
होटल में कारोबारी 
की संदिग्ध मौत

ट्राईसिटी संक्षिप्त समाचार


